
Ahozko erabilera areagotzeko Berba-sarea egitasmoa

2016an jarri zen martxan lzfen ahozko erabilera areagotzeko,
EUSLE METODOLOGIAN oinarritutako Berba-sarea proiektua.
Helburu nagusia hau da: Langile-sail jakinetan euskaraz
gehiago egiteko aukera emango duen dinamika sortzea.

Berba-sarea egitasmoak aukera ematen du, nagusiki
gaztelaniaz komunikatzen den talde batean eragin eta era
mailakatuan eta antolatuan kideen hizkuntza-ohiturak aldatu eta
hizkuntza-harremanak euskaratzeko.

Hauek dira esperientziaren oinarriak:

Borondatezkoa izatea. Esperientzia hauek tokian tokiko
langile-taldeen borondatez garatzen dira, eta langile
horien erabaki kolektiboa izan da haien abiapuntua eta
oinarria.

Eusleak edo “Saregileak” izendatzea. Esperientzia
honetan “Saregileen” jokatzeko modu bat baliatzen
dugu, eta “Saregile” gisa aritzen diren lankideen eta
gainerakoen artean eratzen den dinamika izaten da
aldaketarako hazia edo motorra.

Ezagutza. Esperientzia hauek garatzeko baldintzetako
bat izaten da sail horietan lankide guztiek euskarazko
gutxieneko ezagutza izatea; zehazki, guztiak euskara
ulertzeko gai izatea.

Jardun naturala. Esperientzia hauek talde horietako
eguneroko lan naturalaren baitan garatzen dira, aparteko
saiorik, bilerarik edo ikastarorik egin gabe, eta elkarrekin
hurbileko harremana duten langile-sail naturalen
testuinguruan.

Sinpletasuna. Bai  proposatutako  dinamikaren
irizpideetan, bai datuak jasotzeko sisteman eta bai
asteroko jarraipenean.

Ikuspegi soziologikoa, talde-ikuspegia. Esperientzia
hauen arreta-gunea eta unitatea ez da langile bakoitza
izaten (norbanakoa), taldea baizik.

Hauxe da talde bakoitzean erabili den lan-eskema:

Taldekideek proiektua onartu, eusleak izendatu eta
mintzagrama bete (bikoteen arteko harreman hizkuntza
neurtzeko tresna).

Astero jarraipena egin (8 aste)

Mintzagrama berriro bete

Atsedena (12 aste)



¢ Mintzagrama berriro bete

Laburbilduz, Eusle metodologia hizkuntza-ohituren aldaketa-3
prozesua errazteko metodologia da. Lan-munduan erabiltzeko
sortua da, elkarren artean harremana maiz duten kideek
osaturiko talde naturaletan. Talde-erabakian oinarrituriko
esperientzia bidez garatzen da (borondatezkoa), eta eusle-aren
figura baliatzen du, taldeko hainbat hizkuntza-ohitura urratzeko
eta euskararen aldera aldatzea eta finkatzea errazteko.

Egitasmoa 2016an jarri zen martxan Izfen, lankideen
euskarazko ahozko erabileran eragiteko asmoz. Urtez urte talde
ezberdinek parte hartu dute ekimenean. Guztira 10 talde eta 76
lankidek parte hartu dute egitasmo honetan eta azpimarratu
beharreko ondorio nagusia izan da esperientzia guztietan gora
egin zuela lankideen arteko euskarazko erabilerak. Talde
bakoitzean hiru neurketa egin ziren (mintzagrama bidez),
hasieran, esperientzia hasi eta zortzi astera, eta esperientzia
bukatu eta 3 hilabetera. Lortutako emaitza ona izan zen,
lehenengo neurketatik bigarrenera nabarmen egin zuen gora
erabilerak talde gehienetan. Esan beharra dago, dena dela,
bigarren neurketatik hirugarrenera pixka bat jaitsi zela, eta hori
izaten dela joera. Proiektua abian jarri zenean, ahozko
erabilerak gorantz egin zuen nabarmen, eta, ordutik, talde
batzuetan joera hori egonkortu dela esan dezakegu.






